
				এই পাতাটির মুদ্রণ সংশোধন করা প্রয়োজন। 
भांकि वहांदनी
९yऊङ्गा ??
কচি খুকী না হোক, সাজগোজের সমস্যাটা একটু বিপদে ফেলিয়া দিল বৈকি যশোদাকে । সাজগোজের ধার সত্যই যশোদা ধারে না, সে বয়সও নাই সখও নাই, বয়স থাকার সময়েও সখা ছিল কিনা সন্দেহ। তবু নিমন্ত্রণ বাড়ীতে একখানা ভাল কাপড় তো অন্ততঃ পরিয়া যাইতে হইবে ? ভাল কাপড় কি ছাই আছে যশোদার। বাক্স খুলিয়া অনেক দিনের পুরাণো খান তিনেক রঙীন শাড়ী নাড়াচাড়া করিতে করিতে যশোদা যেন ফাপরে পড়িয়া গেল। কোন বিষয়ে মন স্থির করিতে যশোদার সময় লাগে না, দ্বিধা করিতে হয় না, কোন শাড়ীখানা পরিবে: ঠিক করিতে গিয়া তার যেন আজ মাথা ঘুরিয়া গেল। সস্তা দামের শাড়ী, চাকচিক্য নাই, তবু তো রঙীন । রঙীন কাপড় পৱা কি তার ঠিক হইবে ? কি রকম অদ্ভুত, খাপছাড়া না জানি দেখাইবে তাকে ! এমনিই তো যে চেহারা তার।
‘কোনটা পরি বলত নন্দ ? *उभि दि ऊनि ?? বাক্সের তলায় একখানা ফিকে রঙের শাড়ী পাওয়া গেল। যশোদা যেন হাফ ছাড়িয়া বঁচিল । একদিকের আঁচলের কাছে একটু ছেড়া আছে। তা হোক ।
সত্যপ্রিয় মিলস এবং আরও কতকগুলি ব্যবসার মালিক সত্যপ্রিয় এদিকে সহরতলীর এক পাশে প্ৰকাণ্ড বাগান-বাড়ীতে বাস করে। সত্যপ্ৰিয়ের প্রচার বিভাগের পরিচালক জ্যোতিন্ময়ও এ পাড়াতে বাস করে, যশোদার বাড়ীর কাছেই । সম্প্রতি জ্যোতিৰ্ম্ময় অপরাজিত নামে একটি মেয়েকে হঠাৎ বিবাহ করিয়া বসিয়াছে। এই নতুন বৌটির-ই আজ বৌ-ভাত।
আপিসের অনেককে বলিতে হইয়াছে, বন্ধু-বান্ধব আত্মীয়-স্বজনকে বলিতে হইয়াছে। জ্যোতিৰ্ম্ময়ের বাড়ীতে লোক গিজ গিজ করিতেছিল । আয়োজন ভালই হইয়াছে, চাকুরে জামাইকে টাকা মেয়ের বাপ ভাল রকমেই দিয়াছেন, সুতরাং আয়োজন খারাপ হওয়ার কথা নয়। বৌ দেখিয়া যশোদা খুন্সী হইতে পারিল না। বৌ বাচ্চাই বটে, পনেরর বেশী বয়স হইবে না । বয়সের চেয়ে ঢের বেশী কচি দেখায়, কারণ শরীরের পুষ্টি হয় নাই । জ্যোতিৰ্ম্ময়ের বয়স ডবলেরও বেশী, এতটুকু মেয়ে কি তার সঙ্গে মানায় ?
নিজের ইচ্ছায় নয়, বাড়ীর লোকের অনুরোধে নয়, জ্যোতিৰ্ম্ময় নাকি

